
བོོ ད་ཀིྱི་སེྐྱེས་མ་རྩོོ མ་པ་པོོའིི་བིྱིས་སྒྲུང་དེེབ་ཕེྲེང་།

དེེ བ་ཕེྲེང་འདིི ་ནིི་ཁྲ་ལིི་བོོ ད་ཀིྱི་སྒྱུ་རྩལ་དང་རྩོོ མ་རིི ག་གོོ ང་འཕེེལ་ཚོོགས་པས་དཔར་སྐྲུན་བྱས།

༄༅། ། ཁ་བའིི་རྩེེད་གྲོོགས།

རྩོོ མ་པ་པོོ ། བཀྲ་ཤིིས་བདེེ་སིྐྱིད།  
རིི་མོོ ་པ། ཀུ་ལ་ཡག  
དེེབ་གཟུགས་ཇུས་འགོོ ད་པ། ཚེེ་རིིང་རྣམ་རྒྱལ།



5

	 ཝ་ཡེེ། ང་ལ་རེྩེ་རོོ གས་ཤིིག་བྱོོ ས་དང་། ཤོོ ག 

ནེེའུ་ཆུང་གིིས་སུས་འབོོ ད་བཞིིན་པ་ཡིིན་ནམ་སྙམ་ནས། སྒོོ ་ལ་བལྟ་དགོོ ས་བསམ་དུས། གཉིི ད་ལས་སད། 

	 རིྨི་ལམ་དེེ་ད་རུང་རིྨིས་ན་འདོོ ད་ནས། ཉ ལ་གཟན་མགོོ ་ལ་འགེེབས་གྲབས་བེྱེད་སྐབས། སྐར་ཁུང་ནས་

འཕྲོོ ས་པའིི ་འོོ ད་དེེ ་ཧ་ཅང་གསལ་བས། མིག་ཕེྱེ་མ་བཙུམ་གིྱིས་ཕིྱི་རོོ ལ་ལ་བལྟས།     

	 “ཁ་བ་བབས་འདུག ཁ་བ་བབས་འདུག ཁ་བ་ཁ་བ་་་”ཞེེས་འབོོ ད་ཞོོ ར། ནེེའུ་ཆུང་གིིས་གནམ་མཆོོ ང་ས་

ལིྡིང་བྱས། ཨ་མས། “རེེད། མ་བསམ་མ་དྲན་ས་ནས་ཁ་བ་ཆེེན་པོོ་ཞིིག་བབས་ཡོོད་དིི །” “ཁ་བ་ད་རུང་འབབ་

བཞིིན་ཡོོ ད་དིི །” ཞེས་བཤད། “ཁ་བ་བརེྩེ་དགོོ ས། འགྲོོ  ཁ་བའིི ་ནང་ལ་བརེྩེ་སར་འགྲོོ ” ཞེས་ནེེའུ་ཆུང་དགའ་

ཐག་ཆོོ ད་ནས་བཤད། ཨ་མས་ནེེའུ་ཆུང་གིི་ལག་པ་བཟུང་ནས། “དང་པོོ ར། ཞོོ གས་ཇ་འཐུང་དགོོ ས། དེེ ་ནས་གོོ ན་

པ་དྲོོ ན་པོོ་ཞིིག་གྱོོ ན་ནས་བརེྩེ་རུ་སོོ ང་།” ཞེས་ཟེེ ར། 

	 ཨ་ཅེེས་འབིྲིའིི ་རྔ་རིྩིད་ལྟར་འཛིིངས་པའིི ་ནེེའུ་ཆུང་གིི་སྐྲ་རྒྱབ་ལ་འཐེེན་ཞིིང་། སུམ་སླ་ཡིིས་ལན་བུ་ཞིིག་སེླེ་

སྐབས། “ཨ་ཆེེ། ཁྱོོ ད་ཁ་བའིི ་ནང་ལ་བརེྩེ་རུ་འགོྲོ་ཨེེ་ཁོོ མ།”ཞེེས་ཨ་ཅེེ་ལ་འཁོོ ར་ནས་དྲིི ས། ཨ་ཅེེས་ནེེའུ་ཆུང་

གིི་སྒོོ ར་ཞིིང་ཆེེ་བའིི ་མིིག་ལ་བལྟ་བཞིིན། “ཁྱོོ ད་ཀིྱི་མིིག་ལ་ཁ་བའིི ་མེེ་ཏོོ ག་བཞད་འདུག ཟེེ འུ་འབྲུ་ནག་པོོ་རེེད།” 

ཅེེས་ཀུ་རེེ་བརེྩེས། 

	 ཞོོ གས་ཇ་འཐུངས་རེྗེས། ཨ་མས་ནེེའུ་ཆུང་གིི་ཚར་ལྭ་ལ་སེྐེ་རགས་བཅིངས། ནེེའུ་ཆུང་གིིས་ད་ལོོའིི་དགུན་

མགོོ ར་ཨ་ཕས་ཉོོ ས་པའིི ་ཁ་ལྷམ་གསར་པ་དེེ ་གོོ ན། ཨ་མེྱེས་ཀིྱིས་ལག་བཟོོ ས་བྱས་པའིི ་ཚར་ཞྭ་དེེ ་དང་། ཨ་ཅེེའིི ་

དགུན་གིྱི་ལག་ཤུབ་རིྙིང་པ་ཆ་གཅིིག་དེེ ་ཡང་གོོ ན།   



8 9

	 སྒོོ ར་འབུད་དུས། མདུན་གིྱི་རིི་བོོ ་དང་རྒྱ་ར། ཁང་པ་སོོ གས་ཁ་བས་དཀར་བང་བང་དུ་བཏང་འདུག ཁ་བ་

ད་དུང་བར་སྣང་ནས་འཕུར་ཞིིང་ས་ལ་ལྷུང་བཞིིན་ཡོོ ད་པས། མདུན་གིྱི་རིི་སྒང་གིི་ལབ་ཙེེ་ཡང་མཐོོ ང་མིི་མཐོོ ང་

ཙམ་རེེད། ནེེའུ་ཆུང་གིིས་མགོོ ་ཡར་དགེྱེ་དུས། ཁ་བའིི ་འདབ་མ་གདོོ ང་ལ་བབས། ལེྕེ་བརྐྱངས་ནས་ཁ་བ་ལེྕེ་ལ་

ཨེེ་འབབ་བལྟ་དུས། རང་ཉིི ད་ཀིྱི་ཁ་རླངས་དཀར་ལིིང་ངེེ ར་བར་སྣང་ལ་འཐུལ་བ་མཐོོ ང་།   



10 11

	 ལྷས་རར་བབས་ཡོོ ད་པའིི ་ཁ་བ་ལ་བིྱིའུ་རེྗེས་ཀིྱི་རིི ་མོོ ་ཕབ་ཡོོ ད་པར་བལྟས་ན། ད་ལྟ་ཁ་བ་མང་པོོ ར་འབབ་

ཀིྱིན་མེེད་པ་ཤེེས་ཐུབ། ནེེའུ་ཆུང་གིིས་སུ་རུའིི ་ལོོ ་མ་ལྟ་བུའིི ་བིྱིའུ་རེྗེས་བརྩི་མགོོ ་བརྩམས། “བིྱིའུ་རེྗེས་གཅིིག བྱིའུ་

རེྗེས་གཉིི ས། བྱིའུ་རེྗེས་གསུམ་་་” ནེེའུ་ཆུང་གིི་སྐད་མགོོ་ཇེེ་དམའ་རུ་ཕིྱིན། ཁུ་སིིམ་མེེར་ཡུན་ཙམ་ལ་བསྡད་རེྗེས། 

“ཁ་བའིི ་ལོོ་མ་བཞིི། ཁ་བའིི ་ལོོ་མ་ལྔ། ཁ་བའིི ་ལོོ་མ་དྲུག་་་”སོོ གས་བརྩི་བཞིིན། བྱིའུ་རེྗེས་དང་བིྱིའུ་རེྗེས་ཀིྱི་བར་

ལ་མཛུག་གུས་རིི་མོོ་བིྲིས་ཏེེ ་ཐིི ག་གིིས་སེྦྲེལ།    



12 13

	 དེེ་ལྟར། བྱིའུ་རེྗེས་ཀིྱི་ལོོ་མ་ཐོོ གས་པའིི ་ཡལ་ག་མང་པོོ་བིྲིས། མཐར། ཡལ་ག་མང་པོོའིི་བར་ལ་མཛུག་

གུ་བཞིི་གཤིིབ་ཀིྱིས་སྡོོ ང་པོོའིི་གཞུང་རྟ་སྦོོ མ་པོོ་ཞིིག་བིྲིས། ནེེའུ་ཆུང་གིིས་གྲངས་ཀ་བརྩི་བ་དང་རིི་མོོ་འབིྲི་

མཚམས་བཞག 

	 ཁ་བ་བབས་པའིི ་ཞོོ གས་པ་འདིི ་ནིི་ཧ་ཅང་ལིྷིང་འཇགས་ལྡན་པ་ཞིིག་རེེད།  མཚམས་མཚམས་སུ་ཅུའུ་ཅུའུ་

ཅུའུ་ཞེེས་ཁང་བིྱིའུ་འགའ་ཡིིས་ནེེའུ་ཆུང་གིི་ཁ་བའིི ་སྡོོ ང་པོོ ་ལ་འབབ་བཞིིན་གཞས་ཆུང་ལེེན།    

	 སྐྱ་ཀ་ཁྲ་མོོ་ཞིིག་ཀག་ཀག་ཀག་ཅེེས་གྲག་དུས། ནེེའུ་ཆུང་གིིས་སྒོོ ་དར་ལ་བབས་པའིི ་སྐྱ་ཀ་ཁྲ་མོོ ་ལ། “གྲོོ ག་

ཅིིག་ཡོོ ད་ན་ད་རུང་གྲག མེད་ན་ལ་དགུ་ལུང་དགུ ཆུ་དགུ་ཐུར་དགུ་བརྒལ་ནས་སོོ ང་།”ཞེེས་ཟེེ ར། ཀག་ཀག་ཀག་

ཅེེས་སྐྱ་ཀ་ཁྲ་མོོ ་ཡང་བསྐྱར་གྲག

	 “གྲོོ ག་ཤོོ ག གྲོོ ག་ཤོོ ག” ནེེའུ་ཆུང་གིི་ཨ་མས་དེེ ་ལྟར་ཟེེ ར་ཞོོ ར་སྒོོ ར་བུད། ཤོོ ད་ཀིྱི་ཟོོ ག་རྣམས་རེེ་རེེ་བཞིིན་ཁོོ ང་

གིི་རེྗེས་སུ་ཕིྱིར་ཡོོ ང་བས། ནེེའུ་ཆུང་དང་བིྱིའུ་རྣམས་ཀིྱིས་བིྲིས་པའིི ་ཁ་བའིི ་སྡོོ ང་པོོའིི་བིྲིས་ཐང་བསྡུས་དགོོ ས་བྱུང་།

	 “ཁྱོོ ད་ཀིྱི་ལག་པ་མིི་འཁྱག་དིི ་ཨེེ་ཡིིན། ཁྱིམ་ལ་སོོ ང་ནས་མེེར་སྲོོ ས།”ཨ་མས་ནེེའུ་ཆུང་ལ་དེེ ་ལྟར་བཤད།

	 “ཨ་མ། ལག་པ་མིི་འཁྱག་དིི ། ད་ཁ་བ་འབབ་མཚམས་བཞག་པ་འདྲ། ང་ཁང་རྒྱབ་ལ་བརེྩེ་སར་འགོྲོ་ལིི་

ཡིིན།” ཞེས་ཟེེ ར་ནས་རྒྱ་རའིི ་ཕིྱི་ལ་སོོ ང་།   



16 17

	 ནེེའུ་ཆུང་ཁ་བའི་ཁྲོོ ད་དུ་གོོ མ་པ་ལིྗིད་མོོར་སྤོོ ས་ནས་འགྲོོ ་དུས། ཁ་ལྷམ་གིྱིས་གོོ མ་པ་རེེ་རེེ་ལ་ཐིྲིག་ཐིྲིག་

ཞེེས་སྒྲ་སྒྲོོ ག ཁང་རྒྱབ་ཀིྱི་ཁ་བ་ནིི་ཧ་ཅང་མཐུག་པས། གོོ མ་པ་སྤོོ ་དཀའ་ལ། ནེེའུ་ཆུང་དྲོོ ས་ནས་ཚར་ཞྭ་ཕུད། 

ཁ་བ་སྤར་བ་གང་བླངས་ནས་འགམ་ཞོོ ར། ཁང་པའིི་གཡས་ལ་སོོ ང་ནས། རྡོོ ་རའི་སེྟེང་ལ་ཞྭ་མོོ ་བཞག་སྐབས། 

མདུན་གིྱི་མཁའ་མཐའ་ན་བརྗིད་ཆགས་སེེར་འགེྲེང་བའིི ་གངས་རིི་བཞག་བྲ་ལྷ་རེྩེ་མཐོོ ང་། 

	 རིི ་རེྩེ ་སིྤྲིན་ལ་ཟུག་ཀྱང་། དེེ ་རིི ང་གིི་དངུལ་དཀར་གིྱི་འཇིི ག་རྟེེ ན་ན་བཞག་བྲ་ལྷ་རེྩེ་སྔར་བཞིིན་ལྷང་ངེེ ར་བུད་

འདུག གཡས་གཡོོན་གིྱི་རྫ་རིི་རྣམས་ཀིྱིས་ཁ་བའིི ་ལྭ་བ་གོོ ན་འདུག་པས། ནེེའུ་ཆུང་གིིས་དེེ་རིིང་བཞག་བྲ་ལ་

གངས་རིི འིི ་གྲོོ གས་པོོ ་མང་པོོ ་འདུག་སྙམ། ཡར་བལྟ་སྐབས།  སིྤྲིན་པ་ཕྱོོ གས་ཕྱོོ གས་སུ་ལིྡིང་བས། སིྤྲིན་དཀར་གིྱིས་

གཡོོ གས་པའིི ་ནམ་མཁའ་ལ། གཡུ་ཡིི་ཕྲ་བཏབ་པ་ལྟར་སྔོོ ་བསངས་ཀིྱི་ཐིི ག་ལེེ་མང་པོོ ་མངོོ ན་བཞིིན་པ་མཐོོ ང་།    



18 19

	  ནེེའུ་ཆུང་གིིས་བཞག་བྲ་ལྷ་རེྩེའིི་གངས་རིིའིི་གྲོོ གས་པོོ ་དག་མཐོོ ང་ནས། ར ང་གིི་རིྨི་ལམ་དེེ་དྲན། རིྨི་

ལམ་དུ་ང་ལ་རེྩེ་རོོ གས་ཤོོ ག་ཟེེར་མཁན་དེེ་སུ་ཡིིན་སྙམ་སྐབས། མོོ ་ལ་བསམ་བོློ་ཞིིག་འཁོོ ར།  ནེེའུ་ཆུང་གིིས་

ཁ་བའི་བིྱིས་པ་ཞིིག་བཅས་ནས་ལྷན་དུ་བརེྩེས་ན་བསམ་བཞིིན། ཅུང་ཟད་བེྲེལ་འཚབ་དང་དགའ་སོྤྲོའིི་ངང་། 

ཁ་བ་ཕྱོོ གས་གཅིིག་ཏུ་སྤུང་བར་བརྩམས།

	 ཁ་རིིལ་ཆེེན་པོོ ་རང་གིི་སེྐེད་པ་ལ་ལོོན་པ་ཞིིག་བཅས་ནས། ཁ་བའིི ་བིྱིས་པ་ཞིིག་གིི་གཟུགས་པོོ་བེྱེད། དེ་

ནས། ཡ ང་ཁ་བའི་གོོ ང་བུ་རང་གིི་མགོོ ་དང་འདྲ་བ་ཞིིག་བཅས་ནས། གོ ོ ང་བུ་དེེ་ཁ་བའི་གཟུགས་པོོ ་ལ་ཚད། 

ཅུང་ཆུང་འདུག་སྙམ་ནས། གཡས་ལག་གིིས་ཁ་བ་བླངས་ནས་ཁ་སྣོོ ན་བྱས། མཐར་གོོ ང་བུ་དེེ་ཁ་ཕུང་ཆེེ་བ་ལ་

བཏགས་ནས་ཁ་བའིི ་བིྱིས་པ་ཞིིག་གིི་མགོོ་བེྱེད། དེའིི ་རེྗེས་སུ། ནེེའུ་ཆུང་གིིས་ཁ་བའིི ་བིྱིས་པ་དེེ་ལ་མིིག་དང་སྣ་

སོོ གས་བཟོོ ་བེྱེད་ཅིིག་འཚོོལ་དུ་ཁིྱིམ་ནང་ལ་སོོ ང་།   



20 21

	 ཁིྱིམ་ནས་རིིལ་མ་གཉིི ས་དང་ཞོོ ག་ཁོོ ག་ཆུང་ངུ་ཞིིག་ཁེྱེར་ནས་ཁང་རྒྱབ་ཀིྱི་ཟུར་ལ་སེླེབས་དུས། ཁ་རིིལ་

ཞིིག་ལིྡིང་ཡོོ ང་ནས་ཅུང་ཙམ་མིིན་ན་ནེེའུ་ཆུང་གིི་མགོོ ་ལ་བརྒྱབ། ནེེའུ་ཆུང་ཕིྱིར་ནུར་བྱས། ཁ་རིི ལ་སུས་འཕངས་

པ་ཡིིན་ནམ་སྙམ་བཞིིན་སེྐེ་བསྲིངས་ནས་བལྟ་དུས། ལག་གིི་ཞོོ ག་ཁོོ ག་དང་རིིལ་མ་ཁ་བའིི ་ཁྲོོ ད་ལ་སག་སྒྲ་དང་

བཅས་ལྷུངས། ཁ་བའིི ་བིྱིས་པས་མགོོ ་ཡར་བཀྱགས། ལག་ན་བཅའ་བཞིིན་པའིི ་ཁ་རིིལ་དེེ་ཡང་ཐང་ལ་ལྷུངས། 

ནེེའུ་ཆུང་ལ་བལྟ་བཞིིན་ཁ་རིིལ་ཡར་བསྒྲུགས། 

	 ཁ་བའིི ་བིྱིས་པས་ནེེའུ་ཆུང་ལྟར་སློོ ག་པ་དང་ཚར་ཞྭ་གོོ ན་འདུག དུང་ལྟར་དཀར་བའིི ་གདོོ ང་ལ་ཁྲ་ཆུང་མིིག་

ནིི་གཟིི ་ལྟར་བཀྲ ཐམས་ཅད་ཁ་བ་བཞིིན་དཀར་བས་སྣ་དང་རྣ་བ་སོོ གས་དབེྱེ་བ་འབེྱེད་དཀའ་ཡང་། སོ་ནིི་དཀར་

ལ་འོོ ད་ཀིྱིས་ཁེེངས་འདུག   



22 23

	 ནེེའུ་ཆུང་གིིས། “མདང་སོོ ང་། རིྨི་ལམ་ནས་འབོོ ད་མཁན་དེེ ་ཁྱོོ ད་ཨེེ་ཡིིན།” ཞེས་དྲིི ས།

	 ཁ་བའིི ་བིྱིས་པས། “ཡུན་རིིང་ལ་ཁ་བ་མ་བབས་པས། ངས་སེྡེ་བ་ལ་རེྩེད་མོོ་རེྩེ ་སར་ཡོོ ང་མ་ཐུབ་ནས་ཁོོ མ། 

དེེ ་རིིང་སྔ་མོོ ར་ཤར་ཁ་བཀྱགས་མ་ཐག སྐད་ཆེེན་པོོ ས་རེྩེད་གྲོོ གས་ཞིིག་ལ་བོོ ས་པ་ཡིིན།” ཞེས་ལན་བཏབ་རེྗེས། 

ལག་གིི་ཁ་རིིལ་དེེ་ནེེའུ་ཆུང་གིི་ཕྱོོ གས་སུ་འཕངས་པས། མོའིི་ཕྲག་པ་ལ་ཕོོ ག ནེེའུ་ཆུང་གིིས་མགྱོོ གས་པོོ ར་ཁ་

རིིལ་ཞིིག་བཅས་ནས་འཕངས་པས། ཁ་བའིི ་བིྱིས་པའིི ་ཚར་ཞྭ་ལ་ཕོོ ག དེ་ལྟར་ཁོོ ་ཚོོས་ཡུན་རིིང་ལ་ཁ་བ་རིིལ་

རིིལ་བཟོོ ས་ནས་ཕར་འཕེེན་ཚུར་འཕེེན་བྱས་ནས་རེྩེད་མོོ ་ལ་རོོ ལ།   



24 25

	 “ད་ཅིི་ཞིིག་རེྩེ་དགོོ ས།” ཁ་རིིལ་འཕེེན་རེེས་ཀིྱི་རེྩེད་མོོ་ཡིིད་ཚིིམ་པ་ཞིིག་བརེྩེས་རེྗེས། ཁ་བའིི ་བིྱིས་པས་དེེ ་

ལྟར་བཤད། ནེེའུ་ཆུང་གིིས་ཁ་བ་སྤར་བ་གང་ཟ་བཞིིན། “ཁྱོོ ད་རིི་མོོ ་འབིྲི་རྒྱུར་ཨེེ་དགའ། ད་ཅིི་ངས་ཁ་བའིི ་སྡོོ ང་

པོོ་ཞིིག་བིྲིས་ཀྱང་། ཟོོ ག་གིིས་བསུབས་སོོ ང་།”ཟེེ ར།

	 ཁ་བའིི ་བིྱིས་པས་གཡས་གཡོོ ན་ལ་བལྟ་བཞིིན། “རིི་མོོ ་འབིྲི་རྒྱུར་དགའ་ད་དགའ། ཡིན་ནའང་། ཨ་ན་ཁ་

རིི ལ་དང་རྐང་རེྗེས་ཀིྱིས་གང་འདུག” ཟེེ ར། ནེེའུ་ཆུང་གིིས། “ཕ་གིིའིི ་ཁ་བ་ལ་རིི ་མོོ ་ཕབ་མེེད་དིི ། ང་ཚོོ་དེེ ་ལ་འགྲོོ །” 

ཞེེས་ཟེེ ར་བཞིིན་ཁང་རྒྱབ་ཀིྱི་ཞིིང་ཁ་ལ་རྒྱུག བྱིའུ་རེྗེས་ཐར་ཐོོ ར་ལས་རིི ་མོོ ་གང་ཡང་མེེད་པའིི ་ཁ་བའིི ་རས་གཞིི་

ཡངས་པོོ་དེེས། བྱིས་པ་གཉིི ས་ཀིྱིས་རིིག་པའིི ་གཤོོ ག་རྩལ་ངོོ མ་པར་སྒུག་པ་དང་མཚུངས།    

	 བིྱིས་པ་གཉིི ས་ཀའིི ་རིི ག་པ་གློོ ག་ཞགས་ལྟར་འཁྱུག་པས། གང་དང་ཅིི་ཞིིག་ནས་མགོོ ་འཛུགས་དགོོ ས་པ་མ་

ཤེེས་པར། གནམ་ལ་བལྟ་དུས། གཡུ་ཡིི་ཐིི ག་ལེེ་དང་སིྤྲིན་དཀར་གིྱི་བལ་འདབ་བཀྲམས་པའིི ་མཁའ་དབིྱིངས་ན། 

བྱ་རྒོོ ད་གཉིི ས་ཀིྱིས་ལིྡིང་སྐོོ ར་རྒྱག་བཞིིན་པ་མཐོོ ང་། 

	 “ངས་ཐང་དཀར་རྒོོ ད་པོོ་ཞིིག་བིྲི་ན་བསམ། འུ་གཉིི ས་ཀས་བྱ་རྒོོ ད་གཉིི ས་བིྲིས་ནས་དགུང་ལ་ཨེེ་འཕུར།” 

ཞེེས་ནེེའུ་ཆུང་ལ་དྲིི ས། ནེེའུ་ཆུང་གིིས། “ངོོ ་མ་ཨེེ། དེེ ་སིྐྱིད་ས་རེེད། འཕུར་ན་བསམ་དིི ། ངོོ ་མ་ཡག་ས་རེེད།” སོོ གས་

འཚབ་བེེ་འཚུབ་བེེར་བཤད་ཅིིང་། ཁ་བའིི ་བིྱིས་པས་ཅིི་ཟེེ ར་བལྟ་དུས། ཁོོ ང་ཡར་ལངས། “རྒོོ ད་པོོ་ཞིིག་བིྲི་དགོོ ས་

ན། དང་པོོ ་་་་”ཞེེས་འཆར་གཞིི་སིྒྲིག    

	 མཐའ་མར་མཇུག་སོྒྲོ་བིྲིས། ཁ་བའིི ་བིྱིས་པས་རྒོོ ད་པོོ་ཞིིག་གིི་མཇུག་སྒྲོོ ་བཅུ་གཅིིག་པ་བིྲིས་རེྗེས། ནེེའུ་

ཆུང་ལ། “ཡ། ད་མཇུག་སྒྲོོ ་མཐའ་མ་དེེ་མཉམ་དུ་བིྲི་དགོོ ས། ད་རུང་མཉམ་དུ་བིྲིས་ཚར་བཅུག་དགོོ ས་”ཟེེར། 

ནེེའུ་ཆུང་གིིས་“ཅུང་ཙམ་སྒུག་རོོ གས།” ཟེེ ར་བཞིིན། གོོ མ་པ་འགའ་ཕིྱིར་ནུར་ཏེེ ། གངས་རྒོོ ད་གཉིི ས་ཀ་ལ་ཞིིབ་

ལྟ་ཞིིག་བྱས།

	 ཐང་དཀར་རྒོོ ད་པོོ ་གཉིི ས་གཤིིབ་སེྟེ་ཁ་བའིི ་མཁའ་དབིྱིངས་སུ་འཕུར་བཞིིན་རང་ཉིི ད་ལ་བལྟ་འདུག་པ་

མཐོོ ང་། ནེེའུ་ཆུང་གིིས་གངས་རྒོོ ད་འདིི ་གཉིི ས་ཀིྱི་འགྲམ་ན་རང་ཉིི ད་ཤིིན་ཏུ་ཆུང་བ་ཚོོར། རང་གིིས་བྱ་རྒོོ ད་འདིི ་

འདྲ་ཆེེ་བ་ཞིིག་ཇིི་ལྟར་བིྲིས་པ་ཡིིན་ནམ་སྙམ་སེྟེ། མིག་ལ་འཕུར་འཕུར་བྱས། ལག་པ་ཡང་ཅུང་ཟད་ན་བ་ཚོོར་

རུང་། ད་ནིི་ཚར་དུ་འཇུག་དགོོ ས་བསམས་ནས། ཁ་བའིི ་བིྱིས་པ་ལ་“ཡ། ད་བིྲིས་ན་ཉན”་ཟེེ ར།   

	 མཇུག་སྒྲོོ ་མཐའ་མ་དེེ ་བིྲིས་ཚར་མ་ཐག འོོ ད་དཀར་པོོ ་འཁྱུག་ཙམ་བྱས་པ་ན། ནེེའུ་ཆུང་གིི་ལག་པ་ལ་གློོ ག་

འཁྱུག་པ་ལྟར་ཚོོར། འུར་སྒྲ་དང་བཅས། གློོ ་བུར་དུ་རླུང་འཚུབ་ཅིིག་ལིྡིང་བས། ནེེའུ་ཆུང་གིིས་རང་གིི་མགོོ་བོོ་

འགེེབས་བཞིིན་གཞའ་གཞའ་བྱས། ཡུན་ཙམ་ལ། ཁ་བ་བུ་ཡུག་འཚུབ་པས་ཅིི་ཡང་མཐོོ ང་མ་ཐུབ། “ག་ན་ཡོོ ད། 

ཝ་ཡེེ། ངས་ཅིི་ཡང་མིི་རིིག་དིི །” ནེེའུ་ཆུང་གིིས་མིིང་མིི་ཤེེས་པའིི ་རང་གིི་རེྩེད་གྲོོ གས་ལ་དེེ ་ལྟར་བོོ ས།

	 “ང་ཨ་ན་ཡོོ ད། ་་་ག་ལེེར། གངས་རྒོོ ད། ག་ལེེར། སྒུགས། ད་རུང་འཕུར་མིི་ཉན།” སོོ གས་ཁ་བའིི ་བིྱིས་པས་

ནེེའུ་ཆུང་ལ་ལན་འདེེབས་ཞོོ ར་གངས་རྒོོ ད་ལ་ཁ་བརྡ་བེྱེད་བཞིིན་འདུག ནེེའུ་ཆུང་གིིས་གཞིི་ནས་ཁ་བའིི ་རླུང་

འཚུབ་དེེ ་ཇིི་ལྟར་ཡོོ ང་བ་ཤེེས།    

	 བུ་ཡུག་འཇགས་རེྗེས། ནེེའུ་ཆུང་གིིས་གངས་རྒོོ ད་ཅིིག་སར་བབས་ཡོོ ད་པ་དང་། ཅིག་ཁ་བའིི ་རེྩེད་གྲོོ གས་

ཀིྱིས་ཞོོ ན་ཏེེ ་བར་སྣང་ན་ལིྡིང་ཟིི ན་པ་མཐོོ ང་། ཁ་བའིི ་བིྱིས་པས། “ནེེའུ་ཆུང་། གངས་རྒོོ ད་དེེ ་ལ་ཞོོ ན་དང་འགྲོོ ”་

ཞེེས་བཤད་སྐབས། ནེེའུ་ཆུང་གིིས་རང་གིི་འགྲམ་ལ་ཡོོ ད་པའིི ་གངས་རྒོོ ད་ལ་ཞིིབ་ལྟ་ཞིིག་བྱས། གངས་རྒོོ ད་ཀིྱི་

མིིག་ནིི་གཟིི ་ལྟར་བཀྲ་ལ། ཤེལ་དཀར་གིྱི་མཆུ་ཏོོ ་ལ་འོོ ད་འཁྱུག་འཁྱུག་བེྱེད། དུང་ལྟར་དཀར་བའིི ་གཤོོ ག་ཟུང་

གིི་སྒྲོོ ་སྤུ་རེེ་རེེ་ལ་འོོ ད་འཚེེར།  

	 ནེེའུ་ཆུང་གངས་རྒོོ ད་ཀིྱི་ཉེེ ་སར་བཅར། གངས་རྒོོ ད་ཀིྱིས་ནེེའུ་ཆུང་ལ་བལྟ་བཞིིན། གཤོོ ག་པ་ཅུང་ཟད་

བརྐྱངས། ལུས་དམའ་དམའ་བྱས་ནས་ཞོོ ན་པར་སྐུལ། ནེེའུ་ཆུང་གིིས་གཞིི་ནས་རང་ཉིི ད་རྒོོ ད་པོོ ་འདིི ་ལ་དངོོ ས་

སུ་ཞོོ ན་དགོོ ས་རྒྱུ་རྟོོ གས་པ་ལྟར། སྐྲག་སྣང་དང་ཐེེ་ཚོོམ་ངང་གངས་རྒོོ ད་ཀིྱི་རྒྱབ་ལ་ཞོོ ན། གངས་རྒོོ ད་ཀིྱིས་གཤོོ ག་

པ་དལ་གིྱིས་བརྐྱངས། རྐང་པ་སྐུམ་ཙམ་བྱས་རེྗེས། ཤུགས་ཀིྱིས་འཕུར།   

	 ཕིྱིར་བལྟ་སྐབས། ནེེའུ་ཆུང་གིིས་ཁ་བའིི ་རླུང་འཚུབ་ཆུང་ཆུང་ཞིིག་རེྩེད་ར་ལ་འཁོོ ར་བ་མཐོོ ང་། གདོོ ང་ལ་བསིལ་རླུང་
ཤིིག་ཤིིག་གཡུགས། ནེེའུ་ཆུང་གིིས་གཡས་ལྟ་གཡོོ ན་ལྟ་བྱས། ཐང་དཀར་སྒང་གིི་ལབ་རེྩེ་ཐག་ཉེེ ་པོོ ར་མཐོོ ང་སྐབས། ནེེའུ་ཆུང་
གིིས་གངས་རྒོོ ད་ཀིྱིས་རང་ཉིི ད་ཁུར་ནས་མགྱོོ གས་པོོ ར་དགུང་ལ་འཕུར་བཞིིན་པ་ཤེེས། ཁ་བའིི ་བིྱིས་པས། “ཀིི་ཧིི ་ཧིི །” ཞེས་
ཀིི་བཏབ།
	 བསིལ་རླུང་རིིམ་གིྱི་འཇགས་རེྗེས། ཁ་བའིི ་བིྱིས་པས་ནེེའུ་ཆུང་ལ། “ད་ཇིི་འདྲ་དིི ། སྐྱིད་པོོ་རེེད་ཨ།”ཞེེས་དྲིི ས། ནེེའུ་ཆུང་
གིིས། “ང་ཚོོ་བྱ་རྒོོ ད་ལྟར་ནམ་མཁའིི ་མཐོོ ངས་ན་ཡོོ ད་པ་རེེད་དམ།” ཞེས་ཡིིད་ཆས་དཀའ་བའིི ་ངང་རང་གིི་རེྩེད་རོོ གས་ལ་
ལན་བིྱིན། “རེེད་ཡ།”་ཞེེས་ཟེེ ར་ཞོོ ར་ཁ་བའིི ་བིྱིས་པས་མཛུམ་དང་བཅས། གངས་རྒོོ ད་ཀིྱི་མགོོ ་ལ་བིྱིལ་བིྱིལ་བྱས་ནས་གཅེེས། 
ནེེའུ་ཆུང་གིིས་ཀྱང་རང་གིི་ཞོོ ན་པའིི ་རྒྱབ་ལ་བིྱིལ་བཞིིན་མདུན་ལ་བལྟས། བཞག་བྲ་ལྷ་རེྩེ་དང་བཞག་མོོ ། ཟུར་གསུམ་སིྙིང་
པོོ་སོོགས་ཀིྱི་འགྲམ་ནས་ལང་ངེེ ་ལིིང་ངེེ ར་ལིྡིང་བའིི ་སྨུག་པ་ནིི་རིི ་རེྩེའིི ་སིྤྲིན་པ་ལ་འདྲེེ ས་ཡོོ ད་པས། སིྤྲིན་པ་རྣམས་ཀྱང་གནམ་

མཐའིི ་རིི་རེྩེ ་ལ་བབས་ནས་ཁ་བའིི ་ཁྲོོ ད་དུ་སྨུག་པ་དང་ལྷན་དུ་རེྩེད་མོོ ་ལ་རོོ ལ་བ་དང་མཚུངས།    



36 37

	 ནེེའུ་ཆུང་གིིས་མར་བལྟ་སྐབས། དངུལ་དཀར་གིྱི་འཇིིག་རྟེེ ན་ན་ས་སྔོོ ན་གིྱི་ཐོོ ག་ཁེེབས་བྱས་པའིི ་ཁང་པ་

རྣམས་ནིི་རང་གིི་ལག་མཐིི ལ་ཙམ་ལས་མེེད་པའིི ་དབིྱིབས་གྲུ་བཞིི་མ་འགའ་རེེད། 

	 ཁང་བ་གྲུ་བཞིི་དེེ ་དག་གིི་གཡོོ ན་ལ། ལུང་ནག་ཆུ་བོོ་ནིི་ཁ་བའིི ་རིི་ལྗོོ ངས་འདིི ་ལ་གཡུ་ཡིི་དར་ཐག་འཐེེན་

པ་ལྟར་སྔོོ ་སང་ངེེ ར་བཞུར་བཞིིན་འདུག ལུང་པ་རེེ་རེེ་ན་འབབ་པའིི ་ཆུ་ཕྲན་རྣམས་ཀིྱིས་ཀྱང་། མཛེེས་རིིས་སྣ་

ཚོོགས་འབིྲི་བཞིིན་ལུང་ནག་ཆུ་བོོ ་ལ་འཛོོ མས།   



38 39

	 ཐང་དཀར་རྒོོ ད་པོོ ་ལྟར་བར་སྣང་ནས་ཁ་བ་བབས་རེྗེས་ཀིྱི་རིི་ལུང་དང་ཆུ་བོོ ་མཇལ་ཐུབ་པས། ནེེའུ་ཆུང་

ལ་སྨྲ་བརྗོོ ད་ལས་འདས་པའིི ་ཚོོར་བ་དྲག་པོོ་ཞིིག་བྱུང་། མིག་མཐའ་མཆུ་མས་བརླན། 

	 ཁ་བའིི ་བིྱིས་པས་རྒྱང་རིིང་གིི་ཤར་ཕྱོོ གས་ལ་བལྟ་འདུག རྒོོ ད་པོོ ་གཉིི ས་གཤིིབ་སེྟེ་ལྷོོ ད་ཀིྱིས་ཤར་ལ་འཁོོ ར་

ནས་འཕུར་བཞིིན་འདུག ཉིི ་མ་ནིི་ཁོོ ་ཚོོའིི་ཐོོ ད་ལ་གཏད་ཡོོ ད་པས། བར་སྣང་འདིི ་ན་མཁའ་དབུགས་བསིལ་རུང་། 

ཉིི ་ཟེེར་གིྱི་དྲོོ ད་གསལ་པོོ ར་ཚོོར་ཐུབ།   



40 41

	 རྟ་རིི་ངོོ ས་ཀིྱི་གིྲིབ་སོོ ་ཡལ་ཚར་བས། ནེེའུ་ཆུང་གིིས་ཉིི ན་གུང་སེླེབས་ལ་རན་པ་ཤེེས་ལ། ཁྱིམ་ལ་གུང་ཇ་

འཐུང་བར་འགྲོོ ་དགོོ ས་པ་དྲན། “ད་དྲོོ ས་ཇ་འཐུང་རན་གིྱི་འདུག ཨ་མས་འབོོ ད་རྒྱུ་རེེད། ང་ཚོོ་ཕིྱིར་འགོྲོ་ཨེེ་རེེད།” 

ཅེེས་ཁ་བའིི ་བིྱིས་པར་དྲིི ས། 

	 “ཡ། དེེ ས་ན་ང་ཚོོས་ཁྱོོ ད་ཕིྱིར་སེྐྱེལ་ཆོོ ག”ཟེེར་བཞིིན་གངས་རྒོོ ད་ལ་ལག་པས་རྡེེ བ་ཙམ་བྱས། “དམ་པོོ ར་

འཇུས།”

	 ནེེའུ་ཆུང་གིིས་ལག་པས་གངས་རྒོོ ད་ཀིྱི་སེྐེ་ལ་འཇུས་མ་ཐག གངས་རྒོོ ད་ཀིྱིས་ལིྡིང་བསྐོོ ར་འགའ་བྱས་ནས་

མདའ་འཕངས་པ་ལྟར་ནེེའུ་ཆུང་གིི་ཁང་པའིི ་ཕྱོོ གས་སུ་འཕུར། བསིལ་རླུང་ནེེའུ་ཆུང་གིི་གདོོ ང་ལ་ཤུགས་ཀིྱིས་

ཕོོ ག་པས། མིག་བཙུམས།   



42 43

	 ནེེའུ་ཆུང་གིིས་མིིག་འབེྱེད་སྐབས། གངས་རྒོོ ད་ཀིྱིས་ག་ལེེར་ལིྡིང་བསྐོོ ར་བེྱེད་བཞིིན་སར་འབབ་ལ་ཉེེ ། རླུང་

འཚུབ་ཅིིག་དང་ལྷན་དུ་ཐང་ལ་བབས་རེྗེས། ནེེའུ་ཆུང་གིིས་རྒོོ ད་པོོའིི་སེྐེ་ལ་འཆིིང་བའིི ་ལག་པ་དལ་གིྱིས་ལྷོོ ད། ས་

ལ་བབས། མིག་ཆུ་ཕིྱིས་ནས་ཡར་བལྟ་ཚེེ། ཁ་བའིི ་བིྱིས་པས་ཞོོ ན་པའིི ་གངས་རྒོོ ད་ཀིྱིས་རང་དང་ཐག་ཉེེ ་བའིི ་བར་

སྣང་ལ་སེླེབས་ཡོོ ད་ཀྱང་། གཤོོ ག་རྡེེ བ་བྱས་སྒུག་པ་ལས། སར་འབབ་ཀིྱི་མིི་འདུག 

	 ནེེའུ་ཆུང་གིིས་གཞིི་ནས་རང་གིི་རེྩེད་གྲོོ གས་རྣམས་དང་འབྲལ་དགོོ ས་པ་ཤེེས། མགིྲིན་པ་བརྣངས། གངས་

རྒོོ ད་ཀིྱི་སྒྲོོ ་ལ་བིྱིལ་བིྱིལ་བེྱེད་བཞིིན། ངག་འདར་མ་འདར་གིྱིས་“ཁ་དྲོོ ་བཀྲ་ཤིིས། ད་བདེེ ་མོོ ་་་”ཞེེས་སྐད་དམའ་མོོ ས་

བཤད། གངས་རྒོོ ད་ཀིྱིས་མགོོ ་སྒུར་ཙམ་བྱས། ཡང་བསྐྱར་ཁ་བའིི ་རླུང་འཚུབ་ཅིིག་དང་ལྷན་དུ་དགུང་ལ་འཕུར།    



44 45

	 ཁ་བའིི ་རླུང་འཚུབ་འཇགས་རེྗེས། མགོོ་བོོ་བཀྱགས་ནས་བལྟ་སྐབས། ནེེའུ་ཆུང་གིིས་ཐང་དཀར་རྒོོ ད་པོོ ་

གཉིི ས་དགུང་སྔོོ ན་མཐོོ ན་པོོ ་རུ་ལིྡིང་བསྐོོ ར་བེྱེད་བཞིིན་པ་མཐོོ ང་། མིག་ཆུའིི་མུ་ཏིི ག་འགའ་ནེེའུ་ཆུང་གིི་བྱུ་རུ་

ལྟ་བུའིི ་མཁུར་མགོོ ་བརྒྱུད་ནས་ཁ་བ་ལ་ཐིི མ། ནེེའུ་ཆུང་གིིས་ཐང་ནས་ཁ་བ་སྤར་བ་གང་བླངས་ནས་མགིྲིན་པ་

རྣོོ ང་བཞིིན་མིིག་ཆུ་དང་ལྷན་དུ་འགམས།   



46 47

	 “ནེེའུ་ཆུང་། དྲོོ ས་ཇ་འཐུང་སར་ཤོོ ག” ཨ་ཅེེས་དེེ ་ལྟར་ཁང་སེྟེང་ནས་བོོ ས་མ་ཐག ཨུ་ཡོོ ་རྒྱ་དམར་གིྱིས་ཀྱང་

འབ་འབ་འབ་ཅེེས་ཁ་བའིི ་ཁྲོོ ད་ལ་མཆོོ ང་བཞིིན་རང་ཉིི ད་བསུ་སར་ཡོོ ང་གིི་ཡོོ ད་པ་མཐོོ ང་། ནེེའུ་ཆུང་གིིས་རེྩེད་

གྲོོ གས་རྣམས་དང་གེྱེས་པའིི ་སྐྱོོ ་བ་ཁོོ ག་ལ་མིིད་བཞིིན། ཨུ་ཡོོ ་རྒྱ་དམར་གིྱི་མགོོ ་ལ་བིྱིལ་བིྱིལ་བྱས་ནས་གཅེེས། ད་

དུང་། ཨ་ཅེེ་ལ་དེེ ་རིི ང་གིི་ཡོོ ད་ཚད་བཤད་དགོོ ས་སྙམ་ནས་དགའ་སོྤྲོའིི་ངང་། “འོོ ་ཡ། ཨ་ཆེེ། ང་འོོ ང་བཞིིན་ཡོོ ད།” 

ཟེེ ར་རེྗེས། ཁྱིམ་ལ་ཁིྱིའུ་རྒྱ་དམར་དང་མཉམ་དུ་ལོོག    



48 49

	 ཁ་སང་། རེྩེད་མོོ་རེྩེ ་རོོ གས་ལ་ཡོོ ང་བར་བཀའ་དྲིི ན་ཆེེ། གངས་རྒོོ ད་གཉིི ས་ཀྱང་དགའ་འདུག ཁ་བའིི ་རེྩེད་

གྲོོ གས་ཀིྱིས་ནེེའུ་ཆུང་ལ་དེེ ་ལྟར་བརྗོོ ད། 

	 ཁྱོོ ད་ང་དང་མཉམ་དུ་སར་མ་བབས་ནས་ཅིི་བྱས་པ་ཡིིན། ངས་ཁྱོོ ད་ལ་བདེེ ་མོོ ་ཡག་པོོ་ཞིིག་ཀྱང་ཟེེ ར་རྒྱུ་མ་

རག ཅེས་ནེེའུ་ཆུང་གིིས་ལན་བཏབ།

	 རེྗེས་སུ་ང་ཚོོ་ཡང་བསྐྱར་མཉམ་དུ་རེྩེད་ཐུབ་ཀིྱི་རེེད། ་་་དེེ ་རིི ང་ངས་བསང་ཆེེན་པོོ་ཞིིག་གཏོོ ང་གིི་ཡིིན། ཁྱོོ ད་

ཀིྱི་བཞག་བྲའིི ་ཕྱོོ གས་ལ་ལྟོོ ས་དང་། ཁ་བའིི ་རེྩེ ་གྲོོ གས་ཀིྱིས་དེེ ་ལྟར་བཤད།    



50 51

	 ནེེའུ་ཆུང་གིིས། ཁྱོོ ད་བཞག་བྲ་ལྷ་རེྩེ་ལ་ཡོོ ད་དམ། མིང་ལ་ཅིི་ཟེེ ར། ཞེས་དྲིི ས་ཀྱང་། ཁ་བའིི ་རེྩེད་གྲོོ གས་ནིི་

རྟ་དཀར་པོོ་ཞིིག་ལ་ཞོོ ན་ནས་ལམ་ལ་ཆས་ཟིི ན། དངུལ་དཀར་གིྱི་ཁ་བའིི ་རིི ་ལྗོོ ངས་སུ། རྟ་དཀར་གིྱི་རིྨིག་པ་ནག་

པོོ ་དང་ཁ་བའིི ་རེྩེད་གྲོོ གས་ཀིྱི་སྐྲ་ལོོ་ནག་པོོའིི་འགུལ་བསྐྱོོ ད་ནིི་གཟིི ་ཡིི་རིི་མོོ ་དཀར་ནག་བཞུར་བ་ལྟར་སྣང་། 

	 ནེེའུ་ཆུང་གིིས། ཝ་ཡེེ། ཅུང་ཙམ་སྒུག་དང་། ཞེས་སྐད་མཐོོ ན་པོོ ས་འབོོ ད་སྐབས། གཉིི ད་ལས་སད།

	 ནེེའུ་ཆུང་གིིས་དངན་པ་ཞིིག་འཐེེན་ནས་བསམ་བློོ ་བཏང་། ཁ་བའིི ་རེྩེད་གྲོོ གས་ཀིྱིས་ངས་བསང་ཆེེན་པོོ ་

ཞིིག་གཏོོ ང་གིི་ཡིིན་ཟེེ ར་བ་དེེ ་དྲན་ནས། མྱུར་དུ་ལངས་ནས་རབ་གསལ་ཁ་ལ་སོོ ང་།   

	 ཁ་རྒྱབ་ཀིྱི་ཉིི ་མ་འཁྱག་ཟེེ ར་བ་ལྟར། ནམ་མཁའ་གཡའ་དག་ཅིིང་། ཉིི ་ཟེེ ར་འུག་པ་སྒང་ལ་འཕྲོོ ས་ཡོོ ད་རུང་། 

གནམ་ཤིིན་ཏུ་གྲང་། ནེེའུ་ཆུང་གིིས་རང་གིི་ཁ་རླངས་དཀར་ལང་ལིིང་འཕྱུར་བ་མཐོོ ང་ལ། སིྨིན་མ་དང་རིྫི་མ་ལ་

འདྲེེ ས་པའིི ་ཁ་རླངས་བད་ལ་འགྱུར་བཞིིན་པ་ཚོོར།

	 བཞག་བྲ་ལྷ་རེྩེའིི ་རིི ་སེྐེད་ནས་སྨུག་པ་དཀར་ལྷོོ ག་ལྷོོ ག་ཅིིག འཆར་ཁའིི ་ཉིི ་འོོ ད་དང་ལྷན་དུ་ཨ་སྔོོ ན་དགུང་

ལ་བསྐྱོོ ད་བཞིིན་འདུག ཨ་ཕས་བཏང་བའིི ་བསང་དུད་ཡང་གནམ་ལ་ལིྡིང་བཞིིན་པས། ནེེའུ་ཆུང་གིིས་དེེ ་རིི ང་ཨ་

སྔོོ ན་དབིྱིངས་ཀིྱི་རེྩེད་ར་ལ་སྨུག་པ་དང་བསང་དུད་འཛོོམས་འདུག་སྙམ་སྐབས། གདོོ ང་ལ་འཛུམ་མདངས་ཤིིག་

དབང་མེེད་དུ་འཁོོ ར། 

མིི་ཉག་ཁམས་སྐད་ཀིྱི་ཁ་སྐད་ཐ་སྙད་འགའ་ཡིི་ནང་དོོ ན་ཡིིག་སྐད་དང་ཡུལ་སྐད་གཞན་ལ་བསྡུར་

ནས་འགེྲེལ་བ།

དིི།	 མིི་ཉག་ཁམས་སྐད་ལ་“དིི ”་ནིི་དབུས་སྐད་ཀིྱི་“འདུག” ཨམ་སྐད་ཀིྱི་ “གིི”་ཡང་ན་“ ཁི”དང་འདྲ་བར། 
ཡོོ ད་མེེད་དང་བྱ་ཚིིག་གིི་རེྗེས་ལ་བཀོོ ལ་ནས་སྣང་ཚུལ་ཞིིག་དངོོ ས་སུ་མཐོོ ང་བ་སོོ གས་བརྗོོ ད་པ་སེྟེ། དཔེེར་ན། ཨ་
མ་ཁིྱིམ་ལ་ཡོོ ད་དིི ། (མིི་ཉག་ཁམས།) ཨ་མ་ཁིྱིམ་ལ་འདུག ༼དབུས།༽ ཨ་མ་ཁིྱིམ་ལ་ཡོོ ད་གིི་༼ཨམ༽། ཡང་
ན། ངའིི ་ལག་པ་མིི་འཁྱག་དིི ། ༼ མིི་ཉག་ཁམས།༽ ངའིི ་ལག་པ་གྲང་གིི་མིི་འདུག ༼དབུས།༽ ངའིི ་ལག་པ་མིི་
འཁྱག་ཁིི། ༼ཨམ།༽

ལིི།	 ༼༡༽ མི་ཉག་ཁམས་སྐད་ལ་ “ལིི”་ནིི་བྱ་ཚིིག་མ་འོོ ངས་པའིི ་ཚིིག་གྲོོ གས་ཤིིག་སེྟེ། ཨམ་སྐད་ཀིྱི་ “ནིི”་
དང་ དབུས་ཀིྱི་ “གིི་ཡིིན།” སོོ གས་དང་འདྲ། དཔེེར་ན། ད་ང་སློོ བ་གྲྭ་ལ་འགོྲོ་ལིི་ཡིིན། ༼ མིི་ཉག་ཁམས།༽ ད་ང་
སློོ བ་གྲྭ་ལ་འགོྲོ་གིི་ཡིིན། ༼དབུས།༽ད་ང་སློོ བ་གྲྭ་ལ་འགོྲོ་ནིི་ཡིིན། ༼ཨམ།༽ 

༼༢༽ “ལིི”་ནིི་ལ་དོོ ན་གིྱི་ཕྲད་ “ལ”་ལ་འགྲོོ ་བ་སེྟེ། དཔེེར་ན། དེེ ་རིི ང་ཁིྱིམ་ལིི་མགྲོོ ན་པོོ ་མེེད། ༼ མིི་ཉག་ཁམས།༽ 
དེེ ་རིིང་ཁིྱིམ་ལ་མགྲོོ ན་པོོ་མེེད། ༼ ཡིིག༽ 

ཨ་ཆེེ།	 ཨ་ཅེེའམ་ཡང་གཅེེན་མོོ ་ལ་འབོོ ད་པའིི ་ཁ་སྐད་ཀིྱི་གདངས།

ཉན།		 ཉན་ནིི་རུང་དང་ཆོོ ག་སོོ གས་ཀིྱི་དོོ ན་དང་འདྲ། འབྲས་ཚོོས་སོོ ང་། ད་བཟས་ན་ཉན། ཡང་མ། འབྲས་
ཚོོས་སོོ ང་། བཟས་ན་རུང་། བཟས་ན་ཆོོ ག ལྟ་བུའོོ །།

ད་ཅིི།	 ཉིི ན་གཅིིག་གིི་ནང་ན། དུས་ཡུན་ཐུང་ངུ་ཞིིག་གིི་སྔོོ ན་ལ་ཞེེས་པའིི ་དོོ ན་ཏེེ ། དཔེེར་ན། ད་ཅིི་ངས་གྲོོ ང་

ལ་འགྲོོ ་དུས། གྲོོ གས་པོོ ་ཚེེ་རིི ང་དང་འཕྲད་སོོ ང་། ཡང་དཔེེར་ན། ད་ཅིི་གུང་ཇ་འཐུང་དུས་གནམ་ཐང་ཡོོ ད་ནའང་། 
ད་ཆར་པ་འབབ་པས་གནམ་གཤིིས་འདིི ་འགྱུར་ལྡོོ ག་ཆེེ་ལ་ཨང་།

ཨ་ན།	 “ཨ་ན”་ནིི་“འདིི ་ན”་དང་དོོ ན་གཅིིག་ལ། “ཕུ་ན”་ནིི་དེེའིི་ལྡོོ ག་ཕྱོོ གས་ཏེེ ། “དེེ་ན”་ཡང་ན་“ཕ་
གིི”༼དབུས།༽དང་དོོ ན་གཅིིག་པ་རེེད། དཔེེར་ན། ཨ་ན་སྡོོ ད་ནས་ཁ་བརྡ་ཞིིག་བེྱེད་ད། ༼ མིི་ཉག་ཁམས།༽ འདིི ་
ན་སྡོོ ད་ནས་ཁ་བརྡ་ཞིིག་བྱོོ ས་དང་། ༼ ཡིིག༽ ལྟ་བུའོོ །།

ཁོོ མ། 	 ༼༡༽ཁོོ མ་ནིི་སིྤྱིར་བཏང་གིི་དུས་ཡོོ ད་མེེད་ཀིྱི་ནང་དོོ ན་སེྟེ་ཁོོ མ་པ་མེེད་ཡོོ ད་ལ་བཀོོ ལ་བ། དཔེེར་ན། 
ང་ད་ལྟ་ཁྱོོ ད་ལ་རོོ གས་པ་བེྱེད་ཁོོ མ། ལྟ་བུ། 

༼༢༽ དམིིགས་བསིལ་གིྱི་ནང་དོོ ན་ཅིིག་ནིི་དུས་ཡུན་རིིང་པོོའིི་དོོ ན་ཏེེ ། དཔེེར་ན། ངས་ཨ་ཞང་ལ་མ་ཐུག་ནས་
ཁོོ མ། ང་ཕ་ཡུལ་ལ་མ་སོོ ང་ནས་ཁོོ མ། ནི་ངས་ཨ་ཞང་ལ་མ་ཐུག་ནས་དུས་ཡུན་རིིང་པོོ་ཡིིན། ང་ཕ་ཡུལ་ལ་མ་

སོོ ང་ནས་ཡུན་རིིང་ཡིིན། སོོ གས་དང་དོོ ན་གཅིིག་པའོོ །།

དྲོོ ས་ཇ། 	 དྲོོ ས་ཇ་ནིི་གུང་ཇ་སེྟེ་ཉིི ན་གུང་གིི་ཟ་མ་ལ་ཟེེར།
 
ཁ་ལྷམ།	 ཁ་བའི་ནང་ལ་གྱོོ ན་པའིི་ལྷམ་སེྟེ། ནང་ལ་བལ་དང་སྤུ་སོོ གས་ཡོོད་ལ་ཆུ་ཚོོགས་པའིི་ལྷམ་ལ་ཟེེར། 
དབིྱིན་ཡིིག་ལ་ snow boot ཟེེ ར། ཆུ་ལྷམ་ནིི་ཆུ་ཚོོགས་པའིི ་ལྷམ་ལས་སིྤྱིར་བཏང་་དེེ ་ལ་བལ་སོོ གས་ཀིྱི་ནང་
ཤན་དྲོོ ན་པོོ་མེེད། 

ཁ་རིིལ།	 ཁ་བ་ལྡོོ ག་ལྡོོ ག་བྱས་ནས་སོྤོ་ལོོ་ལྟ་བུ་བཟོོ ས་པ་ལ་གོོ ་དགོོ ས། དེེ ་ལ་ཁ་སྐད་གཞན་དུ་“ཁ་ཐོོ ་”དང་“ཁ་
རྡོོ ག”་སོོ གས་ཀྱང་ཟེེ ར།

